
Прадмова 

 

Андрэй Ягоравіч Макаёнак (1920—1982) — драматург, народны пісьменнік 

Беларусі, адзін з яркіх прадстаўнікоў айчыннай літаратуры XX стагоддзя. Працуючы ў 

камедыйна-сатырычных жанрах, ён сінтэзаваў элементы розных літаратурных форм — 

фельетона, гумарэскі, памфлета, рэпартажу, народнага тэатра і класічных традыцы, ўзняў 

айчынную камедыяграфію да лепшых сусветных узораў. П’есы драматурга “Выбачайце, 

калі ласка”, “Зацюканы апостал”, “Каб людзі не журыліся”, “Лявоніха на арбіце”, 

“Трыбунал”, “Таблетку пад язык” і інш. сталі класікай нацыянальнай літаратуры. У сваіх 

творах аўтар высмейваў бюракратызм, кар’ерызм, прыстасавальніцтва, асуджаў 

бездухоўнасць, сцвярджаў дабро, чалавечнасць, жыццялюбства. 

Андрэй Макаёнак вывеў беларускую драматургію да шырокага гледача. Яго п’есы 

ставіліся ў тэатрах Беларусі, Расіі, Украіны, Прыбалтыкі, Закаўказзя, Сярэдняй Азіі, 

Польшчы, Чэхіі, Славакіі.  

Бібліяграфічны паказальнік “Талент чалавечнасці: да 100-годдзя з дня нараджэння 

Андрэя Макаёнка” пазнаёміць з матэрыяламі аб жыцці і творчасці пісьменніка, якія 

знаходзяцца ў фондах дзяржаўнай установы “Цэнтралізаваная сістэма дзяржаўных 

публічных бібліятэк г. Мінска”. Паказальнік змяшчае кнігі, артыкулы з кніг і 

перыядычных выданняў. Матэрыял размешчаны: кнігі — у алфавіце, артыкулы — у 

зваротна-храналагічным парадку. Бібліяграфічны паказальнік будзе карысны ўсім, хто 

цікавіцца беларускай літаратурай і творчасцю пісьменніка. 

